
Nagħti l-kunsens tiegħi.

(L.S.) MARIE-LOUISE
COLEIRO PRECA

President

20 ta’ Jannar, 2017

ATT Nru IV tal-2017

ATT biex jemenda l-Att dwar il-Ħabs, Kap. 260.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor.

Kap. 260.

1. It-titolu fil-qosor ta’ dan l-Att huwa l-Att tal-2017 li
jemenda l-Att dwar il-Ħabs u dan l-Att għandu jinqara u jinftiehem
ħaġa waħda mal-Att dwar il-Ħabs, hawn aktar ’il quddiem imsejjaħ
"l-Att prinċipali".

Żjieda ta’ 
artikolu 19 ġdid 
mal-Att 
prinċipali.

2. Minnufih wara l-artikolu 18 tal-Att prinċipali għandu
jiżdied l-artikolu 19 ġdid li ġej: 

"Annimali li 
jintużaw mill-
Faċilità.

19. (1) Il-Faċilità Korrettiva ta’ Kordin
tista’ tagħmel użu minn annimali fit-twettiq ta’
ċerti ħidmiet u waqt funzjonijiet ċerimonjali.

Mgħoddi mill-Kamra tad-Deputati fis-Seduta Nru. 469 tas 16 ta’
Jannar, 2017.

(2) Id-Direttur għandu jiżgura li dawn
jiġu ttrattati bl-aħjar mod possibbli u b’mod
kompatibbli man-natura ta’ dawk l-annimali, u li
dawn ma jiġux soġġetti għal xi trattament
krudili.

(3) Kemm-il darba ma jingħatax parir
xort’oħra minn kirurgu veterinarju, annimal li
ma jkunx iktar ta’ użu għall-Faċilità Korrettiva
ta’ Kordin, għal liema raġuni tkun li tkun,
għandu preferibbilment jiġi mogħti lil xi persuna
jew korp li jkun jista’ jkompli jittratta l-annimal
b’mod xieraq meta jirtira. Il-Faċilità Korrettiva
ta’ Kordin m’għandhiex tneħħi l-ħajja ta’ ebda
annimal sempliċement għaliex minnufih ma tkun
instabet ebda persuna adatta biex tieħu ħsieb dak
l-annimal.".

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

